
Nazioarteko Folklore Jaialdia. Hilaren A-
18tik, larunbata, hilaren 20ra arte,
astelehena, 20:00etan, Muxikebarrin.
3 euro (bonua 7 euro).

GENDA

Kristalezko Kioskoa. Hilak 19, igandea,
13:30h, Muxikebarriren aurrealdean,
Swingtronic.

Urte honetatik aurrera ezingo da erabili lehiaketaren esparru ofizialetik kanpoko eremuaren zati bat, zeina balizatu egin baita
ingurumena babesteko

Paellen Lehiaketan segurtasuna, ingurumenarekiko errespetua eta
garbitasuna handitzeko neurriak

Udalak datorren larunbatean, hi-
lak 25, Aixerrotako landetan os-
patuko den Paellen Lehiaketan
segurtasuna, ingurumenarekiko
errespetua eta garbitasuna area-
gotzeko neurriei eutsiko die.

Pinudiaren inguruaz gain, aurten
Udaltzaingoak aipatutako eremu
horren zati bat balizatu egin du,
eta ondorioz, ezin izango da era-
bili, Hiri Antolamenduko Plan
Orokor (HAPO) berriak jasotzen
dituen  ingurumen-gidalerroak
aplikatuz. HAPOk Ingurumen
Hobekuntza gisa mugatzen du
eremu hori zaintzeko eta birsor-
tzeko, ingurumenaren aldetik in-
teres berezia duelako Kostaldeko
Txilardi lehor atlantikoen Lehen-
tasunezko Interes Komunitario-
ko Habitat (Erika vagans) gisa.
Lehiaketaren aurreko egunetan
ere zainduko da esparrua.

Udaleko hainbat arlok, duela urte
batzuez geroztik egiten ari di-
ren bezala, areagotu egin dituzte
lehiaketaren eragina murrizteko
neurriak. Ingurumena zaintzeari,
hondakinak biltzeari, segurtasu-
nari, ebakuazio-bideei eta osasun
zerbitzuei lotutako eta suteen kon-
trako neurriak dira, baita Udaleko
arlo desberdin eta gazteen koadri-
len artean ezartzen joan diren ho-
bekuntzak ere.

Segurtasun-dispositiboa

Ertzaintzak eta Udaltzaingoak
dispositibo bateratu bat garatu-
ko dute, pertsonen segurtasuna
bermatzeko. Udaltzaingoak kar-
pa bat jarriko du lehiaketa-barru-
tiaren erdigunean, bertaratzen
direnentzako erreferentzia gisa
balioko duen laguntza eta infor-
mazio puntu azkar eta eraginkor
bat eskaintzeko; eta udaltzainak

ere ibiliko dira bertatik. Besteak
beste, bide-segurtasunari, trafiko-
-mozketei eta delitu-egitateen pre-
bentzioari buruzko lanak egingo
dira, eta laguntza eta sorospena
emango da istripuen kasuan. Gai-
nera, jai-eremurako sarbideak eta
aforoak kontrolatzeko kamerak
jarriko dira berriro, esparruaren
segurtasuna handitzeko.

Paelletarako eta Getxoko jai jen-
detsuenetarako (Algorta, Romo,
Portu Zaharra eta Areeta) segurta-
sun-neurriak behar bezala jakina-
raziko dira.

Ingurunean inpaktua gutxitzeko
jarduerak

Ingurumen Unitateak gogoratzen
du erabat debekatuta dagoela Pi-
nudi ingurura eta arestian aipatu-
tako balizatutako eremura sartzea.
Gainera, hainbat udal unitatek
hurrengo lanak egin eta egingo
dituzte:

e Informazio-kartelak jarri, eremu
naturalekiko errespetua sustatze-
ko eta zuhaitzak iltze, soka, inaus-
keta eta abarren bidez ez kaltetze-
ko.

¢ Ofiziala den eremuaren ondoko
gunean sega egin, larrialdi-zerbi-
tzuak eta garbiketa-kamioiak bil-
tzea ahalbidetuko duten bideak
irekitzeko.

* Argi-puntuak kokatu eremuan.

¢ Perimetro berean, ur-puntuak eta
mahukak, hiru kokapenetan.

* Edukiontzien kopurua handitu.

*Sortutako hondakinen gaikako
bilketa egingo da eta beira bil-
tzeko poltsak banatuko dira jato-
rrian bereizteko.

e Ekitaldia amaituta eta ondoren-
go egunetan, ontzien, beiraren,
paperaren, organikoaren eta gai-
nerakoen zatikiaren bilketa se-
lektiboa egingo da.

e Informazio-kartelak jarriko dira
(ebakuazio-bideak, suteen aur-
kako bitartekoak...).

Bitartekotza koadrilekin
Arkitekto batek eta gizarte-hezi-
tzaile batek osatutako lantalde bat
kontratatu da berriro, esparru ofi-
zialaren ondoko jaian parte har-
tzen duten koadrilekin bitarteka-
ritza-lana egin dezaten. Lantalde
horrek hainbat neurriri buruzko
informazioa eta aholkuak ematen
ditu: segurtasunaren garrantzia,
bide nagusiak eta ebakuazio-bideak
errespetatzeko; mugimendua erago-
tzi dezakeen eraikuntzarik ez egitea;
ingurumenarekiko errespetua; por-
lana ez erabiltzea etxolak (solairu
bakarrekoak) eraikitzeko; egituren
segurtasuna; ekitaldian aurkituko
dituzten zerbitzuak eta abar.

Neurri horien berri emateko, pasa
den asteartean, ekainak 30, kua-
drillekin lehen bilera egin zen eta
ostiral honetatik aurrera, hilak 10,
eta lehiaketaren bezpera egunera
arte, ekipoa Aixerrotako zelaietan
egongo da gomendioak betetzen
direla bermatzeko.

UZTAILAK 11
LARUNBATA

Antzeztutako bisita.

Portu Zaharra
bere sustraietatik.
11:00etan. Irteera,
Ereagako Turismo
Bulegotik. 6 euro (12
urtetik  beherakoak,
doan). Info: htips://la-
bur.eus/pohn6xfb

Getxo Eszena Kalean.

Antzerkia. 18:30ean,
Areetako  Geltokiko
plazan, “Alonso, ezi-
nezko mandatuen
mezularia”, Hortzmu-
ga Teatroarekin.

UZTAILAK 12
IGANDEA

Kalean kantuz.

12:30etik aurrera, ka-
lejira Biotz Alai abes-
batzarekin  abesten.
Ibilbidea:  Bidezabal
plaza, San Nikolas, Tilo
eta Satistegi. Aldez

aurreko  entseguak
herritar ~ guztientzat
zabalik, hilaren 7an
eta 9an, 20:30ean,

Telletxe kaleko 2-Bko
lokaletan.

Kristalezko Kioskoa.
13:30ean, Muxike-
barriren aurrealdean,
Anna Sztostak Quintet.

Koru kontzertuak.

18:00etan, Kristo
Eroslearen parrokian,
Euskal Herriko Gazte
Abesbhatza.

Ingurumen Aretoa.

10:30-11:30 eta 12:0-
13:00. Elkarlaneko
tailerra:  “Ingurumen
Aretoko baratzerako

S

Getxoberri eGetxoko Udaleko Komuni-
kazio Sailak kaleratutako argitalpena
da eta horretan udalari eta tokiko bi-
zitzari lotutako albisteak eta informa-
zioak agertzen dira astero.

Erredaktoreburua: Itziar Aguayo.

txorimaloak”. 3 ur-
tetik aurrera. lzena
aldez aurretik eman
behar da. www.ingu-
rumenaretoagetxo.eus

UZTAILAK 18
LARUNBATA

Antzeztutako bisita.

Portu Zaharra
bere sustraietatik.
11:00etan.  Irteera,
Ereagako Turismo
Bulegotik. 6 euro (12
urtetik  beherakoak,
doan). Info: htips://la-
bur.eus/pohn6xfb

Koru kontzertuak.

18:00etan, Kristo
Eroslearen parrokian,
Koru Zuzendaritza
Akademia.

Getxo Eszena Kalean.

Dantza. 18:30ean,
Areetako Geltokiko
plazan, “I0l”, Haatik
dantzarekin.

Nazioarteko
Folklore Jaialdia.

20:00etan, Muxike-
barrin, Itxartu Dantza
Taldea (Getxo). 3 euro
(abonoa 7 euro).

UZTAILAK 19
IGANDEA

Ingurumen aretoa.

10:30-11:30 eta 12:0-
13:00. Eco-jostailuak.
Abanikoak paperezko
poltsekin. 6 urtetik
aurrera. lzena aldez
aurretik eman behar
da. www.inqurume-
naretoagetxo.eus

Kristalezko Kioskoa.

13:30ean, Muxikeba-
rri aurrean, Swingtro-
nic.

Nazioarteko
Folklore Jaialdia.

20:00etan, Muxikeba-
rrin, Inetnon Gefpa’go
(Guam uhartea). 3
euro.

Tratu txarren biktimak artatzeko Eusko
Jaularitzaren telefono zerbitzua: 900 840 111

Erredakzioa: Nekane Ardanza.

Monika Rodrigo, Ifiigo Olondo.

Urgull kalea z.g., 4. Tel. 94 466 03 20.
48991 Getxo.

e-posta: getxokoudalaprentsa@getxo.eus
Arte  arduradunak:  Diseinu  eta
Komunikazioa Aulesti SL.

Inprimaketa: Comeco Grafico Norte, S.L.U.
Banaketa: Joal Express, S.L.

Gordailu legala: BI-388-87

Eskatzen dute Bolue eta Areneko geralekuak berrezartzea Areeta-Berango linean;
Areetakoa mantentzea Muskiz-Getxo linean, eta Getxo-Aireportua linea zuzena

sortzea

Autobus geltoki batzuk mantentzeko hiru
alegazio aurkeztuta

Udalak hiru alegazio aur-
keztu dizkio Bizkaiko Foru
Aldundiko Garraio, Mugi-
kortasun eta Turismo Saila-
ren Uribe Kosta errepideko
bidaiarien erabilera oroko-
rreko garraio erregularraren
zerbitzu publikoaren aurre-
proiektuari.

Lehenik eta behin, Bizkaibu-
seko Areeta/Las Arenas-Be-
rango A3422 lineako Bolue
(Villamonte) eta Arene ka-

leetan kendutako geltokiak
berriro ezartzeko aukera
aztertzeko eskatu du. Gel-
toki horiek Algortako goiko
aldean bizi eta Artea merka-
taritza-gunera joan nahi zu-
ten pertsonei ematen zieten
zerbitzua batez ere. Uda-
laren ustez, geltoki horiek
kentzeko erabakiak herrita-
rrak Algortako behealdera
mugitzera behartzen ditu,
pertsona batzuentzat nahi-
ko desnibela eta zailtasunak

s

Harrera-ume sahararrentzako ongietorria

Uda familia getxotarrekin emateko heldu diren lau adingabe saharar
hartu dituzte aste honetan Amaia Aguirre alkateak eta udalbatzako
talde politikoen ordezkariek, udalbatza aretoan. Haurrek Oporrak
Bakeanekimen solidarioan parte hartzen dute, ATFAL, Sahararen aldeko
Getxoko elkarteak antolatuta, Udalaren laguntzarekin. Alkateak ATFAL
elkarteari bere lana eta harrera familiei beren konpromisoa solidarioa
eskertu zizkien eta gehitu zuen “zuen lanetik ikasi behar dugu, bizitza
irakaskuntza delako’. Bestalde, Fatma Brahim-Salem Jatri, Fronte
Polisarioko Euskadiko ordezkariordeak ere eskerrak eman zituen
""'saharar amentzat den proiektu izarra babesteagatik, desertutik eta
beren herrialdea berreskuratzeko duela 50 urtez geroztik daramaten
borrokatik urruntzeko oporrak direlako".

Txapligua eta dantza Esklerosi Anizkoitzaren

dituen ibilbidetik.

Alegazioetako beste batek
Muskiz eta Getxo lotzen di-
tuen A338 linea Areetako
geltokiraino mantentzea es-
katzen du, Ansioko BECetik
igaro ondoren. Aurreproiek-
tuaren proposamenak linea
horren zati bat kendu du,
Muskiz eta Barakaldo-Ansio
tarterako utziz, eta Getxo eta
Leioa zerbitzurik gabe gera-
tuz. Tarte hori kenduz gero,
herritarrek ez lukete zuze-
neko garraiorik izango Ez-
kerraldeko zati handi bate-
raino, eta helmugara iristeko
aldaketak egin beharko li-
tuzkete, bidaiaren iraupena
luzatuz. Horregatik, Garraio
Sailari A338 linea Areetako
geltokiraino doan ibilbidea-
rekin mantentzea eskatu du
Udalak.

Gainera, Udalak Getxoren
eta Aireportuaren arteko
Bizkaibusen linea zuzen bat
sortzeko eskatu du; izan ere,
gurea bezalako wudalerrie-
tatik eta Portugalete, San-
turtzi, Sopela, Berango edo
Leioatik joateak Bilbon edo
Barakaldon aldaketa egitea
eskatzen du, bidaia denbo-
rak nabarmen handituz eta
hegaldiekin, lanarekin edo
turismoarekin lotutako joan-
-etorrietarako garraio publi-
koa erabiltzea zailduz.

alde Ereagako hondartzan

Aurten ere, politika (Amaia
Aguirre alkatea buru), kul-
tura, gizarte eta kirol arloe-
tako ordezkariek parte har-
tu zuten joan den igandean,
uztailak 5, Ereagako hondar-
tzan Esklerosi Anizkoitzaren
aldeko Busti Zaitez-Mdjate
izeneko kanpainaren ekital-
di nagusian.

Urteroko udako ohiko hi-
tzorduan gaitz horrek jota-
ko pertsonek ere parte hartu

zuten, eta, gainera, orain-
goan dantza solidario batek
animatu zuen. Erronka hori
sare sozialen bidez zabaldu
zuten jende gehiago inplika-
tzeko.

Ekitaldi horrekin, eta Bizkai-
ko beste hondartza eta igeri-
lekuetan egin ziren gainera-
ko txapliguekin, gaixotasun
neurodegeneratibo hori iku-
sarazi zuten berriro, eta gai-
xoen eguneroko bizitza ho-

betzen duten errehabilitazio
integraleko zerbitzuetarako
funtsak ere bildu ziren, aste-
ro 350 pertsona baino gehia-
go artatzen dituen ADEMBI
elkartearen bitartez.

Eugenia Epalza Esklerosi
Anizkoitza Fundazioak an-
tolatutako ekimena duela
29 urte hasi zen egiten, gi-
zarteak gaixotasuna eta ha-
ren sintomak hobeto ezagut
ditzan.

Lurium banda frantziarra, Getxoko
Jazzaldiko Talde Lehiaketaren irabazlea

Lurium banda frantziarrak ira-
bazi du Getxoko 49. Nazioarteko
Jazzaldiko Talde Lehiaketa eta
Cristopher Pérez Quartet estatu-
ko taldeak bigarren saria eskura-
tu du. Bestalde, Levy Harvey Lu-
ruim seikoteko piano-jotzaileak,
Levi Harvey-k, bakarlari onenari
emandako saria jaso du aurten.

Lehen saria 4.500 euro eta CD ba-
ten zuzeneko grabazioa da, Jaz-
zaldiko azken egunean, kontzer-
tu nagusiaren aurretik jarduteaz
gain. Halaber, talde garaileak Ei-
vissako Jazzaldian ere parte har-
tuko du, Getxo Jazzaldiak horre-
kin duen lankidetza-hitzarmena
dela medio. Lehiaketaren biga-
rren sariari 1.900 euro dagozkio
eta, azkenik, bakarlaririk onenak
950 euro eskuratuko ditu.

Lurium jazz garaikideko sei-
kotea da eta bere doinuak jazz
modernoaren hizkuntzan eta
gaur egungo musikan oinarri-
tzen dira. Bere errepertorioa

kanta originalez osatuta dago,
eta erritmo organikoak, harmo-
nia zizelatuak eta soinu-paisaia
zinematografikoak

elkartzen

dituen estetika garatzen du.
Bestalde, Cristopher Pérez Quar-
tetek Lanzarote, Madril eta Mur-
tziako lau musikari biltzen ditu,
estilo anitzekin.

© josé luis |

Kale antzerkia, familiarra eta parte
hartzailea Areetan

Hortzmuga Teatroa konpainiak
Alonso, ezinezko mandatuen me-
zularia antzezlana taularatuko
du larunbat honetan, hilak 11,
18:30ean, Areetako Geltokia

Anna Sztostak Quinteten jazz fresko eta dotorearekin
hitzordua

Kristalezko Kioskoaren programazioak Anna Szostak jatorri lituaniarreko
abeslaria buru duen boskotearen emanaldia aurreikusi du igande honetara-
ko, hilak 12, 13:30etik aurrera, Muxikebarriren aurrean. Getxo Jazzak egu-
notan herrira ekarri dituen soinuekin bat eginez, talde honek jazz garaikidea
ukitu liriko eta intimoekin uztartzen duen proposamen fresko eta dotorea
eskainiko du. Ikuskizun honetarako Swing Side Bilbao dantza eta animazioa
izango dituzte.

plazan, Getxo Eszena Kalean pro-
gramaren barruan. Proposamen
urbanoa da, ibiltaria, ikusmen
karga handikoa eta gizarte oina-
rri garrantzitsua duena.

Obrako protagonista Alonso
da, postari edo mezulari bitxia,
eman ezin dena banatzen aritzen
dena: ahaztutako besarkadak,
inoiz esan ez diren hitzak, atze-
ratutako barkamena edo aparka-
tutako ametsak. Bere paketeen
bidez, obra giza komunikazioari,
gizarte modernoko bakardadea-
ri eta besteekin konektatzearen
garrantziari buruzko metafora
bihurtzen da.

Alex Anttinezek (Alonso), Aroa
Blancok (Ane) eta Ifiaki Agui-
nagak antzezten dute, Izpifie
Sotoren dramaturgia eta zuzen-
daritzapean. Muntaiak karga
dramatiko eta poetiko handiko
uneak umore absurduarekin eta
keinu komediarekin konbina-
tzen ditu. Jende guztiarentzat
(familiarentzat) eskuragarri da-
goen ikuskizuna da, baina hel-
duentzako  irakurketa-geruza
sakonak ditu.

Itxas Argia Murtziako 46. Herrialdeko Parranda
Lehiaketan partaide

Itxas Argiako dantza taldeak Murtziako 46. Herrialdeko Parranda Lehiaketan
parte hartu zuen, ekainaren azken asteburuan, Murtziako udalerriko Puente
Tocinos alkate-auzoko Pefia Huertana La Crilla taldeak gonbidatuta. Hain zuzen
ere, lagunarte murtziar hori Getxon izan zen Andra Mariko taldeak iazko maia-
tzean antolatutako Herrien jaialdiaren baitan. Itxas Argiako dantzariak Murizia
hiriko Udalak eskainitako harrera-ekitaldian izan ziren eta hiriko bazterrak
ezagutzeko aukera izan zuten asteburu osoan zehar.

“La vida casi”, giza existentziaren amildegiak
arakatzen dituen poema-liburua

José Antonio Martin Acosta idazle bizkaitarrak bere azken literatur lana
aurkeztu du Romo Kultur Etxean, La vida casi. Poesia-liburu existentzial eta
filosofikoa da, existentziaren marjinetan sakontzen duena, eta, bereziki, iza-
teko zorian egon zen baina gertatu ez zen horretan zentratzen da. Egilearen
arabera, “sorkunizak heriotzatik eta erdipurdikotasunetik salbatzen gaituen
tresna da. Etsipen argia eta hitzaren bidezko garraniziaren beharra uztartzen
dituen testua”.




¢ Aldaketak abuztuan zehar sartuko dira indarrean. ® Algortako taxi-geltokia aurreko es- ®Hobekuntza horiek abian jartzea Udaleko zen-

Anezka zerbitzurik ez dagoen egunetan, espazioa
erabat libre geratuko da ohiko erabilerarako, arau-
tutako aparkaleku zerbitzua izanik (TAO).

tenduz.

paloian bertan birkokatu da, bere
operatibitatea bere horretan man-

bait arloren, Portuko Agintaritzaren eta Metro
Bilbaoren arteko lankidetza- eta plangintza-la-

naren emaitza da.

Algortako eta Areetako geltokiak berrantolatuta, gurutzaontzien
moilatik iristen diren anezka autobusak hobeto kudeatzeko

Udalak itsas bidaia-estaziotik
Areetako eta Algortako merka-
taritza-guneetara iristen diren
anezka autobusen geltokien be-
rrantolaketa estrategikoa egin du.

Algortako geltokiak autobus ba-
karrerako espazio- eta edukiera-
-mugak zituen; horregatik, metro
batzuetara lekualdatu dira zerbi-
tzua optimizatzeko. Kokapen be-
rria Telletxe kalean bertan dago,
hain zuzen ere, lehen taxi-gel-
tokia zegoen lekuan. Elisabete
Basafiez Turismoko zinegotziak
azaldu duenez, “aldaketa horren
arrazoia da eremu horretan azpie-
gitura bat jartzea, aldi berean apar-
katuta dauden gutxienez bi autobus
anezka hartzeko. Aurreko geralekua-
ren zabaleraren ondorioz, ibilgailuek
galtzada apur bat okupatu behar zu-
ten. Arazo operatiboa eta trafikokoa
zen, eta kokapen berriarekin behin
betiko konpontzen da, autobusak zir-
kulazioa oztopatu gabe erabat apar-
katzea bermatuz”.

Algortako eta Metroko ardatz
komertzialarekin lotura zuzena
Geltoki berriak aurrekoaren aban-
taila logistikoak izango ditu, Al-
gortako merkataritza eta ostala-
ritza gunetik gertu, eta Algortako
metro-geltokiaren irteeratik me-
tro gutxira baitago. Erreserbatu-
tako espazioa esklusiboa izango
da anezka zerbitzua aktibatzen
den egunetan: ez da partekatu-
ko garraio publiko erregularreko
lineekin, eskola garraioarekin,
ezta eskatu ahalako beste auto-
bus-zerbitzu batzuekin ere. Hala
ere, anezka zerbitzurik ez dagoen
egunetan, espazioa erabat libre
geratuko da ohiko erabilerarako,
araututako aparkaleku zerbitzua
izanik (TAQ), eta, txanda horiek
erregulatzeko, soilik eskatuko da
seinaleztapen bertikal eta hori-
zontal espezifikoa jartzea.

Erreforma zehatz-mehatz eta
modu koordinatuan diseinatu da,
hiri-inguruneari inolako kalterik
eragin ez diezaion. Kaltetutako
taxi-geltokia aurreko espaloian
bertan birkokatu da, bere eragin-
kortasunari eta erosotasunari eu-
tsiz, bai taxiko profesionalentzat,
bai bezeroentzat.

BizkaiTaxi elkarteak oso positi-
botzat jo du aipatutako lekualda-
keta, sektoreko profesionalentzat
hobetu egin baitute Algortako
geltokia, aurreko espaloian ber-
tan birkokatu baitira. Aldaketa

horri esker, leku gehiago izango
dute lan egiteko, eta bezero po-
tentzial gehiago izango dituzte;
anezkak erabiltzen dituzten itsas
bidaietako itsasontziak turistak
zuzenean haien parera iritsiko
dira, eta, behar izanez gero, taxi-
-zerbitzua erabat eskura izango
dute. Era berean, aldaketa egingo
da bermatuz ez dela eragin ne-
gatiborik izango inguruko bizi-
lagunentzat, ezta aldaketarik ere
araututako aparkaleku-zerbitzu-
ko lekuetan (TAO).

Inpaktua ingurunean eta oreka
komertziala Zugatzarterekin

Azpiegitura honek Zugatzarte
etorbideko 8 zenbakian dagoen
geltokia osatzen du. Bi geldial-
di horiek helburu estrategiko
bikoitza betetzen dute. Alde
batetik, turista potentzialen
fluxua modu orekatuan bana-
tzen du udalerriko merkata-

ritza- eta ostalaritza-eremuen
artean. Beste aldetik, erantzun
operatibo egokia eskaintzen du
portuan gurutzaontzi bat baino
gehiago dauden egunetarako,
eta agentziek geldialdi inde-
pendenteak eskatzen dituzte
Getxon, kalitateko zerbitzua
emateko aukera emanez, ez bai-
ta bideragarria geldialdi baka-
rra esleitzea zenbait itsasontzi-
rentzat.

Autobus horien funtzionamendu-
rako egun eta maiztasun zehatzak
aldez aurretik jakin ohi dira, bai-
na denbora gutxiz, terminalean
porturatzen diren bidaia-ontzi ba-
tzuek baino ez dutelako Getxora
hurbiltzeko anezka-zerbitzu hau.
Udalak komertzioei eta ostalari-
tzari gogorarazten die denboral-
diaren urteko aurreikuspen osoa
eta itsasontzien iritsieren egutegi
zehatza publikoki kontsulta ditza-

UDALTZAINGOAREN DISPOSITIBOA

Azpiegitura horren funtzionamendu egokia bermatzeko eta trafikoari aha-
lik eta kalte gutxien eragiteko, Udaltzaingoak eginkizun aktiboa hartuko du
bere gain, berariazko dispositibo baten bidez. Hurrengoak dira programatu-

tako zeregin nagusiak:

o Aldi baterako seinaleztapena kudeatzea: agenteek seinaleztapen berti-
kalean aldez aurretik adieraziko eta abisatuko dute zein egunetan eta ordu
zehatzetan erreserbatuko diren geltokiak soilik anezka autobusentzat.

o Aparkalekuaren kontrola: libre uzten den espazioa gainbegiratuko da, zer-
bitzuaren ordutegian baimenik gabeko ibilgailuek okupa ez dezaten.

e Herritarren segurtasuna: prebentziozko zaintza-dispositiboa jarriko da Te-
lletxe eta Zugatzarteko geltokien eta merkataritza-guneen inguruan, oinez-
koen segurtasuna eta bisitarien fluxu egokia bermatzeko.

o Trafikoa zuzentzea: agenteek zirkulazioa antolatuko dute autobusik gehien
dagoen uneetan, gainerako garraioekin eta egoiliarrekin bide-bizikidetza ari-

na ziurtatzeko.

ketela webgune ofizial korporati-
boan.

Turismo- eta merkataritza-infor-
mazioko zerbitzua geralekuan
bertan

Tokiko ekonomia sustatzeko
ekintza osagarri gisa, Udalak
turismo- eta merkataritza-infor-
mazioko zerbitzu berezi bat kon-
tratatu du. Langile kualifikatuak
Zugatzarteko geltokira eta/edo
Algortakora joango dira ordu
batzuetan, gurutzaontzietako bi-
daiariei zuzenean jakinarazteko
Getxok eskaintzen duen merka-
taritza-, ostalaritza- eta aisialdi-
-eskaintza. Harrera-zerbitzu hori
modu selektiboan hedatuko da
itsasontzi jakin batzuentzat batez
ere bidaiari-edukiera handiena
duten ontzientzat.

Azken batean, “gurutze-gidarien
fluxua Algortako eta Areetako gure
merkataritza-Quneetara  bideratzen
saiatzen ari gara, bezero potentzial
gisa kokatzeko, eta, aldi berean, era-
kargarri turistikoak sustatzen ditu-
gu, gure udalerriak eskaintzeko duen
quztia deskubritzera eta gozatzera
bultzatzeko”, azaldu du Basafiezek.

Erakundeen arteko koordina-
zioa eta erakunde pribatuekiko
lankidetza

Ekintza guztiak zuzenean koor-
dinatzen dituzte Portu Agintari-
tzaren, Metro Bilbaoren eta Uda-
leko hainbat arloren artean. Era
berean, diseinu operatibo horrek
itsasontzien anezkak kudeatzen
dituzten itsas eta turismo agen-
tzien lankidetza aktiboa du, era-
giketa eraginkorra eta guztiz en-
granatua bermatuz.

Debut historikoa Raspaseko andre beteranoena estatuko txapelketan

Beste hiru domina Getxoko
arraunarentzat aulki mugikorrean

Getxoko arraunak hiru domina be-
rri irabazi ditu banku mugikorraren
modalitatean. Oraingoan, joan den
asteburuan Sevillako Cartuja Uhar-
teko Errendimendu Handiko Zen-
tro Espezializatuan jokatu den ale-
bin, haur eta beteranoen Espainiako
Txapelketan. Raspas del Embar-
cadero A.Ek zilarrezko bi domina
lortu ditu: scull bikoitzarekin (2x)
haur mailako mistoaren kategorian,
Olaia Mirak eta Ignacio Chavarriak
osatutako ontzia; eta beteranoen lau
scull-arekin (4x), Ifiigo Martinez de
Alegriak, Jon Urrutiak, Gorka Santi-
nek eta Nacho Cebollak osatutakoa.

Getxo Arraunek, bestalde, gure
arraunerako zilarrezko hirugarren
domina lortu du arraun olinpikoa-
ren txapelketa honetan. Beteranoen
2x ontzi mistoak lortutako domina,
M Jestis Bermudezek eta Melquia-
des Verdurasek osatu dutena.

Raspaseko andre beteranoen de-
buta

Kirol emaitzetatik haratago, txapel-
keta hau Bizkaiko arraunarentzat
gertaera gogoangarria izan dena-
ren lekuko izan da; izan ere, Raspas
Arraun Espainiako Txapelketa ba-
tera beteranoen emakumezko tri-
pulazio bat eraman duen lehen klu-
ba izan baita, zortziko lemazaindun
modalitatean (8+).

Ontziak estreinaldi bikaina egin
zuen estatuko finalean bosgarren
postuan amaitu ondoren, hilabe-
teetako entrenamenduari buru
emanez. Ontzia honako arraunlari
hauek osatu zuten: Maria Nebreda,
Susana Barreiro, Gemma Azkorra,
Zenaida Solano, Cristina Chapa,
Miren Edurne Madariaga, Jone
Itziar Astola, Laura Aparicio eta
Izaskun Etxaniz (lemazaina eta en-
trenatzailea).

Julene Erana gimnasta, brontze
zintan erritmikako Iberdrola Ligan

Julene Erafia getxotarrak bron-
tzezko domina lortu zuen gim-
nastika erritmikoko Iberdrola
Ligako bigarren mailako finale-
tan, joan den asteburuan, Cas-
tell6 de la Planan. Urrezko do-
mina Laura Lewinska poloniar
internazionalak eskuratu zuen
eta zilarra Marta Humanes ma-
drildarrak.

Erafiak, Leioako Sakoneta Gim-
nasia Erritmiko Taldekoa denak,
ariketa bat egin zuen zintarekin
Maren abeslariaren Bitartean kan-
tuaren akordeekin, zehaztasunez,
harmoniaz eta sentimenduz bete-
tako ariketa.

Aurtengo denboraldian, halaber,
urrezko domina lortu du Gipuz-
koako Azkoitiako herrian egin
den Lehen Mailako Taldekako
Euskadiko Txapelketako zintaren
errotazioan.

Jolasetako Nazioarteko Txapelketako bi final zorrotzetan

Carles Hernandez eta Lisa Claeys
nagusitu dira ITF Getxo 2026an

Carles Hernandez espainiarrak eta
Lisa Claeys belgikarrak beren ize-
nak inskribatu dituzte Real Club
Jolasetak antolatzen duen nazioar-
teko tenis txapelketa historikoaren
palmaresean. XXXIV. ITF Getxo
Txapelketa astebetez jokatu da, goi
mailako tenisarekin, eta joan den
igandean, hilak 5, final estu eta zo-
rrotzak ikusi ziren, gizonezkoen
zein emakumezkoen banakako
koadroan, hirugarren setean kon-
pondu zirenak.

Amaia Aguirre alkatea sari-bana-
ketan izan zen, baina Belgikako
irabazlea ez zen ekitaldi horretan
izan.

Lehen finalean, Lisa Claeys bel-
gikarrak, zazpigarren zerrenda-
buruak, Neus Torner espainiarra
gainditu zuen, bosgarren zerren-
daburua, 6-2, 3-6 eta 6-4ko emai-

tzarekin, 2 ordu eta 41 minutuko
benetako partidaren ondoren.

Gizonezkoen banakako taldean,
Carles Hernandez alacantarra izan
zen txapeldun, pista nagusian Os-
car Jose Gutierrez nazionalitate
espainiarra duen brasildarrari ira-
bazita, torneoko laugarren zerren-
daburuari, 3-6, 6-4 eta 6-4, 3 ordu
eta 8 minutuko partidaren ondoren.
Horrela, Hernandezek bere lehen
titulu profesionala eskuratu du.

Binakakoan, Maxime Murphy es-
tatubatuarrak eta Elyse Tse zee-
landaberritarrak Cayetana Gay eta
Cristina Ramos espainiarrak gain-
ditu zituzten (6-7, 6-1 eta 10-6). Gi-
zonezkoen taldean, garaipena Ti-
meo Bretin eta Julien frantziarrek
lortu zuten, Bryan Hernandez eta
Pablo Roche espainiarrak 6-4 eta
6-2 mendean hartuta.

P e

“Gorilon” kantabriarrak irabazi du

Urrezko Balearen garaikurra

Kantabriako Emigdio Bediaren
Gorilon  belaontziak (Kurtzero
klasea) irabazi du Euskal Kosta-
-Urrezko Balea EKP Estropadaren
35. edizioko garaikurra. Iragan as-
teburuan jokatu da Abrako, Plen-
tziko eta Armintzako uretan eta
hiru ibilbide izan ditu. Herriko
Klubeko bi itsasontzik, Maritimo
del Abra (RCMA-RSC) elkarte-
koak, osatu dute probako sailka-
pen nagusiko podiuma: Alfonso

Churrukaren Alpega eta Miguel
Arriolaren Peekaboo Sailmaster, zi-
larrezko balea eta brontzezko ba-
lea, hurrenez hurren. Osiris kla-
seko saria Frantziako Black Dog
ontziarentzat izan da.

Estropada hau RCMA-RSC eta
Donostiako eta Hondarribiko
Klub Nautikoek antolatzen dute,
Euskadiko Bela Federazioaren
lankidetzarekin.

getxoBerri



Udal talde politikoen iritzia

GETXO0, KUDEAKETA ARDURATSUA, KAUDIMENDUNA ETA JASANGARRIA

Gazteei, adinekoei eta behar duten guz-
tiei etxebizitza ahalbidetzea; zaintzak eta
gizarte-zerbitzuak indartzea; irisgarrita-
sunaren eta mugikortasunaren erreferente
izaten jarraitzea; euskara, kultura eta kirola
gehiago sustatzea; eta aurrera egiten jarrai-
tzea, gure udala arinagoa, hurbilagoa eta
modernoagoa izan dadin. Horiek dira Ge-
txoko EAJ-PNVKk hartutako konpromisoak.
Horiek dira EAJ-PNVk zorroztasunez eta
etikaz Getxon gauzatzen duen kudeaketa
arduratsua, kaudimenduna eta jasangarria
egituratzen duten sei ardatzak. Xede na-
gusia da gaur egun eta etorkizunean izan
nahi dugun Getxo eraikitzen jarraitzea.

Guztira 171 milioi euro erabili dira
2026ko ekitaldiko lehen hilabeteetan au-
rrera egiteko, bai eta 2023-2027 Legegin-
tzaldi Planean jasotako proiektu nahiz
konpromisoak betetzeko ere. Getxoko
EAJ-PNVk apustu irmoa egin du etxe-

(PP
Euskadiko itsasertz erakargarriene-
tako bat daukagu Getxon; hala ere,
gune batzuetan oraindik ezin da oso-
rik zeharkatu itsasoaren ondoan etenik
gabe ibiliz. Beraz, proposatu nahi dugu
«Olatuen pasealekua» sortzea: Portu
Zaharra eta Arrigunaga hondartza lo-
tzen dituen eta kostaldea inguratzen
duen ibilbidea, oinezkoentzako eta bi-
zikletentzako. Helburua da kostaldeko
tarte hori berreskuratzea, herritar eta
bisitariek pasealeku jarraitua, irisgarria
eta segurua izan dezaten; ingurune na-

turalean egin nahi da jarduketa, betiere
paisaia errespetatuz.

ehbildu

EH Bildutik etxebizitza larrialdiari au-
rre egiteko 10 neurri zehatz aurkeztu
ditugu, etxebizitza negozio izatetik es-
kubide izatera igaro dadin. Helburua ar-
gia da: Getxon bizi nahi duenak Getxon
bizitzeko aukera izatea.

Gure proposamenen artean daude:

¢ Alokairuen prezioak mugatzea

¢ Etxebizitza hutsak merkatura ateratzea

® Alokairu publikoaren eskaintza han-
ditzea

® Etxebizitza turistikoen hedapena mu-
gatzea

bizitzaren alde, bereziki hura eskuratzea
errazteko laguntzei dagokienez, gure
gazteek Getxon bizitzea aukeratu de-
zaten. Etxebizitza publikoak sortu nahi
ditugu, eta alokairurako laguntza eko-
nomikoak eskaini gazteei; 250.000 euro
bideratzen ditugu urtero horretarako.

Udal-gobernuaren kudeaketaren erdigu-
nean daude pertsonak. Hala, gizarte-zer-
bitzuek lan handia egiten dute inor ez
dadin atzeran geratu, zaintzak eta zerbi-
tzuak ditugu eskuragarri, eta udal-egoitza
bikaina da. Funtsezkoa da ere berdintasu-
na, aniztasunarekiko errespetua, zahartze
aktiboa eta familia-kontziliazioa susta-
tzea. Energia-efizientzia hobetzea, klima-
-aldaketaren aurkako borroka bultzatzea
hirigune jasangarrien nahiz klima-babes-
lekuen bidez, eta naturaguneak babestu
eta berreskuratzea, hala nola Azkorri eta
Larrafiazubi. Getxo berdea eta jasangarria

izatea nahi dugu; hortaz, ezinbestekoa da
Getxobus zerbitzua eta bidegorri berriak
jartzea, eta gure auzoetan irisgarritasuna
nahiz mugikortasuna hobetzea.

Konpromiso horiek guztiak betetzen
gabiltza ere Getxo Kirolak eta Getxo
Kultura erakundeetako proiektuetan,
eta horiei esker Getxo berriro kokatu da
merezitako tokian. Sormena eta toki-en-
titateak laguntzen eta bultzatzen ditugu,
haiek baitira gure harrobia eta elitea zen-
bait esparrutan, hala nola kulturan, kiro-
lean eta euskaran. Horregatik guztiaga-
tik, udal osoa modernizatzearen aldeko
apustu aparta, zaila eta garestia egin
nahi dugu, gure helburua baita admi-
nistrazioarekiko harremana erraztea eta
getxoztarrengandik hurbilago egotea.

Horrenbestez, urteko lehen hilabeteetan
171 milioi euroko inbertsioa egin ahal izan

dugu, eta ezinbestekoa izan da udalaren
kudeaketa ekonomiko luze eta ardura-
tsua.

Zorroztasunaren eta erantzukizunaren
aldeko konpromisoa.

GETXOKO KOSTALDEAZ GOZATZEKO BESTE MODU BAT

Bide berriak ibilbide jarraitua eskai-
niko luke ibiltzeko, korrika egiteko
edo bizikletaz ibiltzeko, itsasoa beti
protagonista izanik. Halaber, ho-
rren bitartez posible izango litzateke
Areetatik Barinatxera (Sopela) joa-
tea, hiri-bilbean sartzeko beharrik
gabe. «Olatuen pasealekua» propo-
samenaren bidez, apustu irmoa egi-
ten dugu gure kostaldea nabarmen-
tzeko, mugikortasun jasangarria
hobetzeko eta getxoztar guztientzako
topaleku nahiz gozatzeko leku berria
sortzeko.

#Andrade2027

ETXEBIZITZA ARAZOAK BADU ALTERNATIBA

® Gazteentzako emantzipazio-aukerak
indartzea

® Espekulazioaren
hartzea

* Etxebizitza publiko gehiago eraikitzea

® Alokairu soziala sustatzea
[ ]

aurkako neurriak

Getxon ondo ezagutzen dugu arazoa-
ren tamaina. Euskal Herriko etxebi-
zitza preziorik garestienetako batzuk
ditugu, eta horrek zuzenean baldintza-
tzen ditu herritarren bizi-proiektuak.
Azken hilabeteotan legez kanpoko
etxebizitza turistikoen aurrean egin

dugun lana, etxebizitza publiko gehia-
go eskatzeko aurkeztu ditugun propo-
samenak edota urte luzez egindako al-
darrikapen eta presio politikoari esker
Udalak etxebizitza hutsak mobilizatze-
ko lehen urratsak ematen hastea nora-
bide berean kokatzen dira: etxebizitza
eskubidea defendatzea eta Getxon bizi
nahi duenak hemen bizitzeko aukera
izatea.

EH Bildutik argi daukagu etxebizitzaren
arazoa ez dela saihestezina. Boronda-
te politikoa dagoenean, neurriak hartu
daitezke eta emaitzak lortu. Etxebizitza

HAUR-ESKOLA PUBLIKOA ESTREINATUKO DU GETXOK

Irailetik aurrera, haur-eskola publiko
berria izango dugu Getxon. Romon da-
goen Kresaltsu haur-eskolak 34 plaza es-
kainiko ditu eta Getxoko PSE-EEk luza-
roan defendatu duen proiektua da, zeina
Legegintzaldi Planean sortu baitzen guk
behin eta berriz eskatu ostean.

Udalean sozialiston ardurapean dagoen
Hezkuntza Zerbitzuak sustatu du haur-

-eskola publiko berria. Zehazki, haur-es-
kolak zortzi plazako gela bat izango du
0 eta 1 urte bitarteko haurrentzat, eta
bi gela 1 eta 2 urte bitartekoentzat, non
horietako bakoitzean hamahiru plaza
egongo baitira. Horiek horrela, sendotu
egingo da udalerrian lehen haurtzaroa-
rentzat dugun eskaintza publikoa. Ia
800.000 euroko inbertsioa da, eta horieta-
ko ia 600.000 euro “Next Generation” Eu-

ropako funtsetatik jaso ditugu.

Esfortzu horri esker, Getxok aurrera egin
ahalko du familia-kontziliaziorako
funtsezkoa den zerbitzu publikoa es-
kaintzeko. PSE-EEko kideok 2019. urtetik
defendatu dugun proiektua da, zeinaren
bidez erantzuna eman baitiogu udalerri-
ko familia askok eta eskola-komunita-
teak urtetan egin izan duten eskariari.

ez da luxu bat, ezta inbertsio aukera hu-
tsa ere; pertsonen bizi-proiektuak erai-
kitzeko oinarrizko eskubidea da.

Horregatik, etxebizitzarekin dugun
arazoaren aurrean, badago beste bide
bat. Eta bide hori etxebizitza eskubidea
erdigunean jartzetik hasten da.

I Programa transformador
para hacer frente a la
emergencia de vivienda

Etxebizitza larrialdiari
aurre egiteko eraldaketa

programa

LOREZAINTZA, GALDU

DEN BESTE AUKERA
BAT

Lorezaintza-kontratu berria adjudika-
tu da eta, beraz, galdu egin da Getxon
funtsezkoa den zerbitzua udalekotzeko
aukera. Plantilla osoarentzat baldin-
tza berak bermatzen dituen kudeaketa
publikoaren eta kalitate handiagoko
zerbitzuaren alde egin beharrean, azpi-
kontratatutako ereduari eutsiko zaio, ho-
rrek lan-arloan desberdintasunak sortu
arren, kontratua hiru lotetan zatitu baita.

